
COFNODION CYFARFOD Y CORFF LLYWODRAETHU
A GYNHALIWYD AR 30 MAWRTH 2023 AM 4.30PM

YSTAFELL Y BWRDD, CAMPWS PEN-Y-BONT A DROS GOOGLE MEET

AELODAU A OEDD YN BRESENNOL:
Jeff Greenidge - Cadeirydd
Judith Evans - Is-Gadeirydd
Emma Adamson
Trish D’Souza
Lisa Dobbs - Staff-lywodraethwr
Marion Evans - Staff-lywodraethwr
Hayden Llewellyn - gadawodd am 6.00pm
Joanne Oak
Simon Pirotte - Pennaeth
Satwant Pryce - gadawodd am 6.50pm
Stephne Puddy

ERAILL A OEDD YN BRESENNOL
Joe Baldwin - Is-Bennaeth (Taith y Dysgwr, Systemau ac Ymarfer Cynhwysol)
Viv Buckley - Dirprwy Bennaeth
Nicola Eyre - Clerc
Andrew Gibbs - Is-Bennaeth (Adnoddau)
Ar gyfer y cyflwyniad yn unig:
Rhian Edwards (Dirprwy Gyfarwyddwr - Is-adran Addysg Bellach a Phrentisiaethau -
Llywodraeth Cymru)
Geoff Hicks (Pennaeth Cyllid Ôl-16 - Llywodraeth Cymru)

Dechreuodd y cyfarfod am 4.30pm

1 . CROESO GAN Y CADEIRYDD AC YMDDIHEURIADAU AM ABSENOLDEB

Croesawodd y Cadeirydd bawb i’r cyfarfod yn ffurfiol.

Derbyniwyd ymddiheuriadau am absenoldeb oddi wrth Claire Marshall, Helen Verity, Dawn
Lewis-Whelan a Dan Biddle.

Ni fynychodd Ruby Llewelyn (Myfyriwr-lywodraethwr) na Joshua O’Sullivan Woodward
(Myfyriwr-lywodraethwr) y cyfarfod.

2 . DATGANIADAU O FUDDIANNAU

Ni ddatganwyd unrhyw fuddiannau.

Cynhaliwyd y cyflwyniad yn ddiweddarach yn y cyfarfod.

3. COFNODION CYFARFOD Y CORFF LLYWODRAETHU AR 16 CHWEFROR 2023

Cadarnhawyd bod cofnodion o gyfarfod y Corff Llywodraethu ar 16 Chwefror 2023 yn gywir.

4. MATERION SY’N CODI

4.1 Cofnod Gweithredoedd

Roedd saith cam gweithredu ar y Cofnod Gweithredoedd - tri gwyrdd, dwy ambr, un glas ac
un wedi’i ohirio. Nododd y Corff Llywodraethu y camau gweithredu a'r adroddiad
Dargadwedd a Chymorth Ychwanegol i Ddysgwyr.

5. DIWEDDARIAD Y PENNAETH

Nododd y Corff Llywodraethu gynnwys Adroddiad y Pennaeth a’r gwaith parhaus ar
gydraddoldeb, amrywiaeth a chynhwysiant.

6. DIWEDDARIAD AR DDYSGU AC ADDYSGU – DIWEDDARIAD Y DIRPRWY BENNAETH

Oherwydd cyfyngiadau amser, cytunwyd y byddai cyflwyniad y Dirprwy Bennaeth yn cael ei
ohirio tan gyfarfod mis Mai.

Rhoddwyd diweddariad byr:

● Enillodd dysgwyr y Coleg 28 o fedalau yng Nghystadleuaeth Sgiliau Cymru yn
ddiweddar gan osod y Coleg yn ail yn nhabl cynghrair Cymru. Nodwyd bod llawer o'r
gwobrau hyn mewn meysydd sgiliau allweddol, a bod tîm merched yn unig o’r Coleg
wedi ennill y fedal Aur am Roboteg, a oedd yn bleserus ac yn gyffrous iawn.
Cyflwynodd Suzanne Packer, Cymrawd Coleg Penybont, y gwobrau ar y cyd â'r
Pennaeth.

● Cynhaliwyd diwrnod dysgu proffesiynol ‘Dysgu Gweladwy gyda’r Athro John Hattie’ i
staff yn ystod yr wythnos cyn y cyfarfod hwn. Mae'r Athro John Hattie yn ymchwilydd
addysg byd-enwog ac yn awdur arobryn. Roedd y digwyddiad hwn yn herio rhai o’r
syniadau presennol ynghylch dysgu ac addysgu yn y Coleg, a bydd hyn yn cael ei
archwilio ymhellach mewn cyfarfodydd cwricwlwm. Nodwyd bod y digwyddiad yma
yn agored i sefydliadau allanol.

● Yn gyffredinol, mae cyfraddau cadw dysgwyr X% yn uwch na'r un adeg y llynedd.
● Mae Cyfraddau Cwblhau Llwyddiannus ar hyn o bryd yn XX%, a rhagwelir y gellir

cyflawni XX% erbyn diwedd y flwyddyn. Nodwyd bod y Coleg wedi rhoi nifer o
strategaethau ar waith eleni i gadw dysgwyr, gan fod nifer o ddysgwyr wedi gadael ar
ôl gwyliau’r Pasg y llynedd cyn cwblhau eu cymwysterau.

Dywedodd aelod sydd hefyd yn gweithio yn y sector addysg fod tymor y Gwanwyn eleni’n
teimlo’n wahanol iawn i dymor y Gwanwyn y llynedd. Dywedodd yr aelod fod dysgwyr yn
dod yn fwy gwydn ac yn dechrau meithrin ymdeimlad o gred a pherthyn unwaith eto.

Diolchodd y Cadeirydd i'r Dirprwy Bennaeth ac ychwanegodd fod y data meintiol ac
ansoddol yn edrych yn addawol.

Nododd y Corff Llywodraethu y diweddariad.

7. MATERION LLYWODRAETHU

CYMERADWYODD/CADARNHAODD y Corff Llywodraethu y canlynol:

● Cymeradwyodd y Corff Llywodraethu benodiad Trish D’Souza am ail dymor o bedair
blynedd yn y swydd gan ganiatáu ar gyfer cyfnod sabothol yn ystod blwyddyn
academaidd 2024/25.

● Cadarnhaodd y Corff Llywodraethu benodiad Marion Evans ar y Pwyllgor Cwricwlwm
ac Ansawdd ar ôl cymeradwyo hyn yn electronig yn flaenorol. Mae Marion wedi
trosglwyddo o'r Pwyllgor Cynllunio Adnoddau.

● Cadarnhaodd y Corff Llywodraethu benodiad Emma Adamson ar y Pwyllgor Tâl ar ôl
cymeradwyo hyn yn electronig yn flaenorol.

● Cymeradwyodd y Corff Llywodraethu strwythur y pwyllgorau fel a gyflwynwyd.
● Cymeradwyodd y Corff Llywodraethu Gylch Gorchwyl diwygiedig y Pwyllgorau

Cynllunio Adnoddau a Dethol.
● Cymeradwyodd y Corff Llywodraethu y ddogfen Cyfrifoldebau'r Cadeirydd

diwygiedig.

NODODD y Corff Llywodraethu y canlynol:

● Mae'r Uwch Dîm Arwain yn gweithio ar ffurfioli rhaglen Cymrodoriaeth y Coleg.
● Cymeradwywyd y Polisi Cydnabod Dysgu Blaenorol ac Esemptiad gan y Pwyllgor

Cwricwlwm ac Ansawdd. Nid oedd angen cymeradwyaeth bellach.

CYFLWYNIAD - CYD-DESTUN POLISI A CHYLLIDEBOL AR DRAWS Y SECTOR ADDYSG BELLACH
YNG NGHYMRU

Rhoddodd Rhian Edwards (Dirprwy Gyfarwyddwr Addysg Bellach a Phrentisiaethau,
Llywodraeth Cymru) a Geoff Hicks (Pennaeth Cyllid Ôl-16, Llywodraeth Cymru) gyflwyniad
ar:

● Y cyd-destun polisi ar gyfer AB a phrentisiaethau yng Nghymru;
● Yr heriau y mae AB   a phrentisiaethau yn eu hwynebu;
● Blaenoriaethau gweinidogol;
● Pwysau cyllidebol; a
● Sut y bydd y Comisiwn Addysg Drydyddol ac Ymchwil (CTER) yn effeithio ar AB a

phrentisiaethau.

Rhoddwyd copi o'r cyflwyniad ar y gyriant cyffredin er mwyn i aelodau allu cyfeirio ato yn y
dyfodol.

Cafwyd trafodaeth am rôl AB a phrentisiaethau a sut mae’r rhain yn mynd i helpu i bontio’r
bylchau sgiliau er mwyn i bobl gyflawni eu potensial a chyfrannu at economi sy’n
gweithredu’n dda.

Holwyd a fydd cyllid yn cael ei neilltuo ar gyfer AB ac AU pan fydd y trosglwyddo i CTER yn
digwydd ym mis Ebrill 2024. Cadarnhawyd bod y Gweinidog yn dal i ystyried hyn ac felly ni
ellid rhoi ateb cadarn.

Gofynnodd aelod am sicrwydd na fyddai unrhyw fiwrocratiaeth nac oedi ychwanegol o
ganlyniad i drosglwyddo i CTER. Dywedodd Rhian Edwards na ellid rhoi sicrwydd oherwydd y
rhaglen enfawr ar gyfer newid sy’n digwydd. Cafwyd trafodaeth am CTER yn etifeddu rhai o'r
penderfyniadau a wnaed gan LlC yn ei ddwy flynedd gyntaf oherwydd yr amser arweiniol ar
gyfer gwneud penderfyniadau.

Gofynnwyd cwestiwn pellach ynghylch sut y gall sefydliadau ymgysylltu â'r ddyletswydd i
ariannu cyfleusterau priodol ar gyfer AB i oedolion, sef un o'r chwe phrif arloesedd o CTER y
manylwyd arnynt yn y cyflwyniad. Eglurwyd y bydd proses ymgynghori yn cychwyn ym mis
Tachwedd/Rhagfyr eleni.

Codwyd mater ariannu darpariaeth breswyl ac a fydd cyflwyno CTER yn effeithio ar hyn.
Eglurwyd y bydd angen rhywfaint o driongli a bod angen i LlC lunio ‘dewislen’ o ddarpariaeth
addysgol sy’n dod o fewn y sgôp i roi eglurder i’r sector.

Diolchodd y Pennaeth i Rhian Edwards a Geoff Hicks a gwnaeth y sylwadau canlynol:

● Mae aliniad clir rhwng yr hyn y mae'r sector a LlC yn ceisio ei gyflawni;
● Darparodd LlC gefnogaeth ardderchog i'r sector yn ystod y pandemig;
● Mae disgwyliadau staff ar gyfer dyfarniadau cyflog bellach yn heriol [Dangosodd y

cyflwyniad y bydd cyllidebau LlC ar gyfer AB ar gyfer 2023/24 yn codi £XXm ond mae
effaith y dyfarniadau cyflog diweddar yn gofyn am £XXm o gyllid ar ôl eu cyfuno].

● Mae’n bosibl y bydd llywodraeth newydd mewn grym yn San Steffan ar ôl yr etholiad
cyffredinol nesaf ac efallai y bydd eu hagenda wleidyddol yn cyd-fynd yn agosach ag
agenda LlC.

● Cyllideb CTER o £800m fydd yr ail gyllideb fwyaf yng Nghymru. Dylai fod yn bosibl
cyflawni rhai arbedion effeithlonrwydd drwy greu'r Comisiwn.

● Bydd llawer o gyfleoedd ar gyfer newid sy'n gyffrous i'r sector.
● Ar hyn o bryd, mae mwy o gwestiynau nag atebion.

Yna gofynnodd aelod a oes yna awydd am newid gwirioneddol a chyfeiriodd at esiampl y
sefydliad addysg drydyddol presennol ym Mhen-y-bont ar Ogwr. Dywedodd Rhian Edwards
fod angen rheoli disgwyliadau yn y tymor byr ac y bydd yn cymryd amser i newid ddigwydd.
Pwysleisiodd y bydd angen i CTER fod yn arloesol neu ni fydd yn cyflawni ei uchelgais.
Amlygwyd hefyd bwysigrwydd bod colegau AB yn sefydliadau angori yn yr economi.

Diolchodd y Cadeirydd i Rhian Edwards a Geoff Hicks a gadawsant y cyfarfod am 5.45pm.

10. COFRESTR RISG

Cyflwynodd yr Is-Bennaeth (Adnoddau) y Gofrestr Risg drwy ddweud iddi gael ei hadolygu
gan yr Uwch Dîm Arwain ar 14 Chwefror, ac argymhellodd y Pwyllgor Archwilio iddi gael ei
chymeradwyo ar 2 Mawrth.

Roedd y Gofrestr yn dangos bod dwy risg newydd y bwriedir eu hychwanegu:

● Risg 13 - Methiant i greu a chynnal diwylliant cynhwysol lle mae amrywiaeth yn cael
ei ddathlu a'r holl staff a myfyrwyr yn teimlo eu bod yn perthyn; a

● Risg 14 - Methiant i gyflawni contract DSW, sy'n cael effaith andwyol ar gyllideb Coleg
Penybont.

Roedd adran ragarweiniol wedi'i hychwanegu at flaen y Gofrestr Risg i gofnodi'r risgiau yn yr
amgylchedd allanol y mae'r Coleg yn gweithredu ynddo ac argymhellodd y Pwyllgor
Archwilio y dylid ei chymeradwyo.

Eglurwyd i'r aelodau y risgiau yn y Gofrestr Risg sydd â newidiadau i'w risg gweddilliol.
Roedd manylion y rhain wedi’u cynnwys yng nghofnodion cyfarfod y Pwyllgor Archwilio a
gynhaliwyd ar 2 Mawrth 2023, ac roedd pob aelod wedi derbyn copi ohonynt.

Cymeradwyodd y Corff Llywodraethu y Gofrestr Risg ddiwygiedig.

9. DATBLYGU’R CAMPYSAU

Campws Canol y Dref – HOLLOL GYFRINACHOL

6.50pm - Gadawodd Satwant Pryce y cyfarfod

11. CONTRACTAU CYFLEUSTERAU

Cymeradwyodd y Corff Llywodraethu y contractau cyfleustodau ar gyfer cyflenwi nwy a
thrydan yn ôl-weithredol.

8. CYFRIFON RHEOLI GAN GYNNWYS DPAau ARIANNOL

Eglurodd yr Is-Bennaeth (Adnoddau) fod Rhagolwg mis Chwefror yn dangos xx ar gyfer
2022/23 o gymharu â Rhagolwg Tachwedd a oedd yn dangos xx, a gyflawnwyd yn bennaf o
ganlyniad i gyllid ychwanegol gan LlC ac arbedion o beidio â chyflogi staff newydd pan fydd
staff yn gadael.

Nodwyd y byddai methiant i sicrhau caniatâd cynllunio ar gyfer campws canol y dref yn cael
effaith sylweddol ar y sefyllfa ariannol diwedd blwyddyn. Nodwyd hefyd mai'r balans arian
parod rhagamcanol diwedd blwyddyn yw xx sy'n cyfateb i xx diwrnod arian parod.

Roedd y manylion ar gyfer y Cyfrifon Rheoli wedi'u cynnwys yng nghofnodion cyfarfod y
Pwyllgor Cynllunio Adnoddau a gynhaliwyd ar 16 Mawrth yr oedd pob aelod wedi derbyn
copi ohonynt.

Cymeradwyodd y Corff Llywodraethu y Cyfrifon Rheoli, Rhagolwg Chwefror a'r DPAau.

12. DPAau CORFFORAETHOL A’R COFNOD DPAau

Cyflwynodd yr Is-Bennaeth (Adnoddau) y ddau ddangosydd perfformiad ariannol a oedd
wedi newid ers cyfarfod mis Chwefror:

● DPA 5 (Cyflawni o leiaf 2% o drosiant fel gwarged gweithredol) - roedd hyn wedi
troi'n wyrdd o ganlyniad i gynnydd i’r cyllid gan LlC.

● DPA 7 (Cynnal costau staffio o ddim mwy na 65% o incwm) - roedd hwn yn parhau i
fod yn goch ond wedi gwella o xx i xx.

Cyflwynodd y Dirprwy Bennaeth y Cofnod DPAau a oedd yn dangos darlun cadarnhaol ond
mynegodd ei siom gyda’r mesuriad ‘Amser Arwain Cyfartalog ar gyfer Recriwtio’ yn dangos
xx diwrnod gan fod gwelliannau mawr wedi cael eu gwneud yn y maes hwn. Nodwyd bod
hyn yn uwch na'r amser arwain targed oherwydd bod swyddi gwag yn yr adran Adeiladwaith
sy'n anodd eu llenwi.

Nododd y Corff Llywodraethu y DPAau Corfforaethol a'r Cofnod DPAau.

13. COFNODION Y PWYLLGORAU

13.1 Pwyllgor Chwilio a Llywodraethu - 13 Chwefror 2023
DERBYNIODD y Corff Llywodraethu y cofnodion heb eu cadarnhau.

13.2 Pwyllgor Archwilio - 2 Mawrth 2023
DERBYNIODD y Corff Llywodraethu y cofnodion heb eu cadarnhau.

13.3 Pwyllgor Cwricwlwm ac Ansawdd - 9 Mawrth 2023
DERBYNIODD y Corff Llywodraethu y cofnodion heb eu cadarnhau.

13.4 Pwyllgor Cynllunio Adnoddau - 16 Mawrth 2023
DERBYNIODD y Corff Llywodraethu y cofnodion heb eu cadarnhau.

14. UNRHYW FATER ARALL

Dim.

GWIRIWR GWERTHOEDD

Daeth y Cadeirydd â'r cyfarfod i ben drwy ddweud bod y papurau yn glir ac yn dryloyw iawn
a bod lefel uchel o her wedi bod yn y cyfarfod.

Diolchodd y Cadeirydd i bawb am ddod, a daeth y cyfarfod i ben am 6.57pm.

